
Zenica, Kakanj, Busovača, Žepče, Vitez, Fojnica, Visoko, Zavidovići, Maglaj, Tešanj, Doboj Jug, Usora ...

KARATE ŠKOL A SEMIR HAMZIĆ
VRŠI UPIS NOVIH ČLANOVA

- Karate je sport za sve uzraste, za djevojčice i za dječake

Tel. 062/343-333
-	 Naučite drevnu vještinu borenja i samoodbrane
-	 Odbranite se u iznenadnim situacijama
-	 Obezbjedite ravnomjeran rast i razvoj 
-	 Izgradite uspješnu sportsku karijeru

SPECIJALNO IZDANJE 
POVODOM SAJMA ZEPS 2009

NE PROPUSTITE OVU
JEDINSTVENU PONUDU

30.000
BESPLATNIH 

PRIMJERAKA

tel. 061 788 088, 063 992 100 www.superinfo.ba superinfo@superinfo.ba

Dominiraju kolektivne izložbeINTERVIEW SEDMICE

Abdulah Serdarević

direktor PS RMK Zenica

Petnaestak dana dijeli nas od početka 16. Ge-
neralnog bh. sajma ZEPS 2009, vodeće sajamske 
manifestacije u našoj zemlji, ali i jedne od naj-
uglednijih u regionu. O pripremama za Sajam, 
odzivu izlagača, posljedicama ekonomske krize i 
razvojnim planovima ZEPS-a, razgovarali smo sa 
prvim čovjekom Poslovnog sistema RMK Zenica. 

„Kriza je zasigurno ostavila traga i u sajamskoj 
djelatnosti. Marketing je među prvim stavkama 
koje se režu u firmama u kriznim vremenima. Kada 
treba preživjeti, kreše se sve bez čega se može. Iako, 
treba reći, da bi se dočekala bolja vremena, mora 
se kvalitetno pripremiti teren za poslovanje nakon 
okončanja krize. Poslovni sistem RMK Zenica, kao or-
ganizator sajma, sa svojih 17 uposlenih učinio je sve 
da među čak 45 sajamskih manifestacija u BiH zadrži 
prestižnu poziciju koji je izgradio proteklih godina. I 
ove godine imat ćemo kvalitetan sajam sa dosta pra-
tećih manifestacija, a svi oni koji budu učestvovali na 
ZEPS-u mogu očekivati dobre rezultate.“

Donosi li ovogodišnji ZEPS nešto 
novo?

„Karakteristika 16. Generalnog bh. sajma ZEPS 
2009 su domaće i kolektivne izložbe iz drugih država. 
Zemlja partner je Češka Republika. Na tom projektu 
smo intenzivno radili u protekle četiri godine i sa zado-
voljstvom možemo reći da ćemo u Zenici, na prostoru 
od oko 300 kvadratnih metara imati izuzetno kvalitet-
no predstavljanje čeških privrednih, ali i kulturnih, turi-
stičkih, kulinarskih i drugih potencijala. Želimo našim 
češkim partnerima osigurati adekvatne sagovornike za 
razgovore koji će rezultirati konkretnom i dugoročnom 
saradnjom. Naš cilj uvijek je bio da se kroz sajamske 
kontakte sklope predugovori i ugovori. Informacije koje 
imamo kažu nam da taj procenat iznosi do 18 posto, što 
je svakako bitan parametar za one koji dolaze na ZEPS, 
od kojih je do 45 posto onih koji se na ovu sajamsku 
manifestaciju vraćaju iz godine u godinu.“

Najavljuju se i konkretniji oblici sarad-
nje sa privredama još nekih država?

„Pored Češke Republike imat ćemo i kolektivno 
predstavljanje privrede Irana. Već naredne godine u 
saradnji sa Vanjskotrgovinskom komorom BiH i Vije-
ćem ministara naši proizvođači autodijelova predsta-
vit će se na najvećem sajmu u Teheranu, sa kojim je 
ZEPS potpisao Protokol o saradnji. Autoindustrija u 
Iranu je veoma razvijena, a u našoj zemlji djeluje oko 
50 kompanija koje izrađuju autodijelove. Svi oni će 
dobiti šansu da se predstave u ovoj prijateljskoj zemlji 
i pronađu dugoročne i kvalitetne partnere. Na ZEPS-u 
će ove godine kolektivno nastupiti i privrednici Slove-
nije, Hrvatske te Crne Gore koja će 2010. godine biti 
zemlja partner na našem sajmu. Ne treba zaboraviti 
ni kolektivne nastupe firmi iz BiH, a izdvojio bih pri-
mjer Udruženja privrednika Gračanice koje i ove godi-
ne organizira nastup firmi iz ovog grada.“ 

Nakon polugodišnje odgode održat 
će se i tadicionalna podsajamska ma-

nifestacija za predstavnike metalskog sektora?
„U posebnoj sajamskoj hali održat će se 6. ZEPS 

Intermetal, specijalizirani sajam koji se trebao dogo-
diti u maju. No, upravo u tom periodu ovu privrednu 
granu zadesio je najveći udar krize. Tada smo odlu-
čili da Intermetal prolongiramo i možemo reći da 

se jedna ovakva odluka pokazala kao opravdana i 
ispravna. Zenica je za metalski sektor vezana već više 
od stoljeća i to će i ostati, a Intermetal kao sajamska 
manifestacija koja uvezuje cijeli ovaj sektor ima ve-
liku budućnost.“

Prošle godine na ZEPS-u je nastu-
pilo 690 izlagača. Kakve su najave 

za ovogodišnji sajam? 
„Još nemamo konačne podatke. Svakodnevno 

stižu nove prijave, ali neki i otkazuju. Za sajamsku 
djelatnost to je sasvim normalno, a konačne podatke 
imat ćemo tek nekoliko dana prije početka ZEPS-a. 
Naš cilj je da sajam bude kvalitetan, da učesnicima 
osiguramo adekvatnu poslovnu, a ne opštu posjeće-
nost. Svake godine kroz naše ankete od izlagača do-
bijamo informacije o onome čime su bili zadovoljni, 
odnosno nezadovoljni. Nastojimo da greške isprav-
ljamo, dižemo standarde i idemo naprijed.“

Kada se osvrnete na početke 
ZEPS-a i ono što ovaj sajam pred-

stavlja danas, kakvu ocjenu možete izreći?
„Kad bi trebalo ponovo krenuti ispočetka, mislim 

da nema cijene koja bi me opredijelila da to učinim. 
Većina ljudi vidi samo ovih šest sajamskih dana, ali 
ne i ono što prethodi kroz pripreme sajma koje traju 
cijelu godinu. Nije bilo lako u ovoj sredini napraviti 
najveći i najstabilniji sajamski projekat. Mnogi saj-
movi su se proteklih godina ugasili, a neki od naj-
većih u regionu proživljavaju teške krize. To je na 
primjer slučaj sa Zagrebačkim velesajmom. Mi smo 
krenuli od nule, a u međuvremenu smo na Kambero-
vića polju sopstvenim sredstvima izgradili komplet-
nu infrastrukturu, trafo-stanicu, elektro-instalacije, 
drenažu terena, osvjetljenje, putne komunikacije i 
sve drugo što je bilo neophodno. Za dugoročni cilj 
imamo izgradnju čvrstih višenamjenskih sajamskih 
hala na lokaciji Plandilo. Idejni projekat je naprav-
ljen, ušao je u proceduru odobravanja. Naš partner 
bi bila Općina Zenica, a ukoliko se pronađe zajednički 
interes, krenuli bismo u realizaciju. ZEPS je gradu Ze-
nici donio puno proteklih godina, a uvjereni smo da 
ćemo izgraditi model sajma koji će biti održiv i osta-
ti jedan od vodećih zeničkih razvojnih projekata. U 
svijetu je opštepoznata činjenica da na svaku marku 
koju organizatoru donese sajam, sam grad domaćin 
ostvari prihod od devet do 11 maraka. Konkretnu 
korist od ZEPS-a osjete hotelijeri, ugostitelji, ali i svi 
uposleni u 15-ak firmi koje nas prate u organizaciji 
sajma svake godine.“  

Visoko je je-
dan od malobroj-
nih gradova koji 
ima gasnom mre-
žom pokriveno 
skoro cijelo grad-
sko područje, ali i 
dobar dio naselja 
na potezu prema 
Kaknju. “Visoko-
gas” iz vlastitih 
sredstava proširuje gasnu mrežu, a uspjeli su 
izmiriti i dubioze koje su se godinama nagomi-
lavale. „U Visokom oko 1.500 domaćinstava kori-
sti grijanje na gas. Bez obzira na opću situaciju i 
recesiju koja je izrazito pogodila i korisnike gasa 
u Visokom, mi smo ipak smogli snage da proši-
rimo gasovodnu mrežu. Naime, glavni poslovi 
koje smo uradili u ljetnom periodu su potpuna 
gasifikacija naselja gornje Topuzovo Polje, gdje 
smo gasificirali oko šest ulica, kao i u naselju Du-
brave.“, rekao nam je Hajrudin Handžić, direktor 
«Visokogasa» dodavši da se nestašica od prošle 
godine neće ponoviti.

Gas, gas...

Na putu za Lukovo Polje

Tel: 387 32 407 485
Fax: 387 32 407 486
www.iles-bih.com

Goraždanska 26, 72000 Zenica
BOSNA I HERCEGOVINA

Iles prati najnovije standarde interijera polako postajući trend setter u svojoj struci. Naše je zadovoljstvo kad je naš klijent zadovo-
ljan. Da biste Vi bili zadovoljni, Iles uvijek ima novu ponudu sa novim artiklima, dajući Vašem načinu života sasvim novu dimenziju.

NOVO U ZENICI

Kupatila i kupaonički namještaj

Bakarne cijevi za grijanje

Tuš baterije

Indijac M.K. 
Srinivasan, najavio 
je kako će krajem 
mjeseca zbog pri-
vatnih obaveza u 
Indiji napustiti do-
sadašnju poziciju 
generalnog direk-
tora kompanije Ar-
celorMittal Zenica. 
Iz zeničke kompa-
nije su najavili kako 
će Nadzornom od-
boru ArcelorMittal 
Zenica predložiti 
da se za novog ge-
neralnog direktora 
imenuje Indijac 
Mukund Kulkarni-
ja. Očekuje se kako 
će se narednih dana održati sjednica na kojoj bi se 
potvrdilo imenovanje novog čelnog čovjeka kompa-
nije. Kulkarni se trenutno nalazi na poziciji glavnog 
direktora za proizvodnju u kompaniji.

SmjenaGrijanje

Mjesec dana prije početka grijne sezone zeničko 
javno preduzeće Grijanje još nije ugovorilo isporuku 
toplinske energije sa preduzećem ArcelorMittal. Ova 
željezara, vlasnik energane u kojoj se proizvodi to-
plinska energija za potrebe daljinskog grijanja, odbi-
ja potpisati novi ugovor, dok se ne izmire obaveze iz 
prethodne sezone od oko milion maraka. U Javnom 
preduzeću “Grijanje”, kako je kazao direktor Sead Ka-
knjo, čine napore kako bi obezbjedili sredstva. Budući 
da Vlada ZDK za isporučenu toplinsku energiju dugu-
je oko 700 hiljada maraka, očekuje se da će do kraja 
mjeseca taj dio biti izmiren, te osigurano dodatnih 
300 hiljada maraka akontacije, čime će se stvoriti 
uslovi za potpisivanje novog ugovora. Vijest o zastoju 
u pripremama iduće grijne sezone izazvale su nervo-
zu među građanima, koji su prošle zime bili svjedoci 
čestih kvarova i zastoja u isporuci toplinske energije. 

ul. Zmaja od Bosne 1, Tel. + 387 (32) 405 339, 
Fax + 387 (32) 406 255, e-mail: europart@telekabel.baGARANCIJA1 godina

za autobuse, 
kamione, 
prikolice i laka 
komercijalna 
vozila svih 
evropskih, 
američkih i 
azijskih 
proizvođača

Elektronska dijagnostika

061/763-248

U Zenici je održana prezentacija Studije izvod-
ljivosti projekta izgradnje toplane-elektrane kojom 
bi se kombiniranim ciklusom proizvodila električna 
energija za tržište i toplotna energija za grijanje 
grada. U uvodnom dijelu predstavio se  tim KTG AG 
Lugano koji su i većinski vlasnik novoformirane joint 
venture kompanije KTG Zenica. Potom se u kratkim 
crtama predstavila talijanska firma CO-MA koja bi 
trebalo da radi na poslovima inžinjeringa, izgradnje 
i upuštanja u rad postrojenja, a glavni dio prezenta-
cije odnosio se na predstavljanje Studije izvodljivosti 
koju je izradila slovenačka firma KORONA.  Nakon 
iscrpnih pojašnjenja ciljeva studije i izvodljivosti 
projekta, prisutni članovi Vijeća Općine Zenica, struč-
njaci i predstavnici medija postavljali su brojna pi-
tanja iz oblasti ekologije, tehničkih i administrativ-
nih pretpostavki za izgradnju ovakvog postrojenja. 
Inače, postrojenje će se graditi po najsavremenijoj 
tehnologiji uz minimalno zagađenje okolline, a kon-
tinuitet rada obezbjeđuje se i time što će se u slučaju 
prekida snabdijevanja gasom, topla voda proizvoditi 
pomoću lož ulja. 

Studija izvodljivostiLEAP

Predstavnici izvođača radova predali su ključeve 
sistema za vodosnabdjevanje Pousorje predstavnici-
ma Općine Tešanj i KP Rad. Preuzimanjem ključeva 
započeo je probni rad vodovoda  Pousorje, koji će 
omogućiti snabdjevanje vodom tri mjesne zajedni-
ce: Miljanovci - Lončari, Novi Miljanovci i Piljužići. 
KP  Rad  će odmah započeti sanitarno-higijensko is-
piranje objekata i vodovodne mreže. Inače, ukupna 
vrijednost projekta vodovoda Pousorje  bez sekun-
darnih priključaka iznosi 2,2 miliona maraka.

Vodovod Pousorje

U sjedištu općinske administracije održana je 
javna rasprava o prijedlogu Lokalnog ekološkog 
akcionog plana (LEAP), strateškom dokumentu o 
zaštiti okoliša u općini Zenica. Izradu LEAP-a nalo-
žila je Agencija za lokalni ekonomski razvoj ZEDA, a 
dokument bi trebao identificirati, planirati i ponuditi 
rješenja za probleme u oblasti ekologije, te napraviti 
presjek kompletnog stanja u ekologiji sa aspekata 
vode, zraka, tla, održivog razvoja, kulturno-historij-
skog naslijeđa i propisa u oblasti zaštite okoline. Do-
kument je pripremila sarajevska firma “Dvokut Pro”, 
a sredinom godine nacrt LEAP-a prihvatilo je Općin-
sko vijeće i dokument uputilo u javnu raspravu. LEAP 
sadrži pedesetak projekata, od kojih će neke biti 
moguće realizovati odmah, a neki programi, koji se 
direktno tiču odnosa industrije prema okolišu, pro-
vodit će se decenijama. I pored napora da se probudi 
interesovanje javnosti za učešće u javnoj raspravi, 
završnom skupu prisustvovao je mali broj građana. 
Nakon provedene javne rasprave LEAP će se ponovo 
naći pred općinskim vijećnicima, a za njegovu pro-
vedbu, kako je kazao Muhsin Ibrahimagić, direktor 
Agencije za lokalni ekonomski razvoj ZEDA, biće za-
dužena općinska služba za komunalne poslove.

Prema Takvimu Rijaseta Islamske zajednice u 
BiH prvi dan Ramazanskog bajrama je u nedjelju 
20. septembra 2009. godine. Centralna bajramska 
svečanost će se održati u Sarajevu u Gazi Husrev 
begovoj džamiji. Bajram namaz će imamiti i baj-
ramsku hutbu održati reisu-l-ulema dr. Mustafa 
Cerić. Bajram namaz će se na području Zenice kla-
njati u 07 sati i 11 minuta. Drugi dan ramazanskog  
bajrama obilježava se i kao Dan šehida. 

Bajram u nedjelju

Namještaj za dnevni 
boravak, spavaće sobe, trpezarije, 

madraci, posteljine, ukrasni prekrivači
Sve to i mnogo više 

na trećem spratu ALMY BAUCENTRA
Prevoz i montaža obezbijeđeni

NAJVEĆI SALON STILSKOG 
NAMJEŠTAJA U BiH

Slike su ilustrativnog karaktera i ne moraju odgovarati stvarnim proizvodima

Vrandučka bb, 72.000 Zenica, 032/456-266, 446-510, 446-511, info@almy.ba, komercijala@almy.ba
Radnička bb, 72220 Zavidovići, 032/878-063

Bajram Šerif M
ubarek Olsun

Priču o starim zanatima iz okoline Visokog, nakon 
opančara i čibučara, najlogičnije je nastaviti sa grn-
čarima. Malo visočko selo Liješeva zadnjih je godina 
česta destinacija novinara. Dežurni „krivac“ je dedo 
Šaban Ohran, koji se nakon bardaka, kasica, pršulja, 
pepeljara i ćupova odlučio za zidne pločice od gline. 
„Dobro odabrana šumska glina se često miješa sa ri-
ječenim pijeskom da bi se bolje oblikovala. Onda se 
pokiseli u korito sa vodom da nadođe, nakon čega je 
spremna za «proturanje» kroz valjke mašine“, objaš-
njava pripremne radnje dedo Šaban, napominjući da 
se radi o veoma zahtjevnom i prljavom poslu kojim se 
pedesetih godina bavilo čitavo selo i nagalašavajući 
koliko je zdravo i ukusni jesti iz ovakvih posuda.

Visočki grnčari
Povodom 8. septembra - Međunarodnog dana pi-

smenosti, Udruženje mladih Ogledalo i Udruženje gra-
đana Ceker su u Zavidovićima organizovali niz aktivno-
sti koje su građani prihvatili sa oduševljenjem. U akciji 
“Čitam knjigu...Učim život!” prikupljeni su udžbenici, 
knjige i školski pribor koje će biti donirani biblioteka-
ma i socijalno ugroženim učenicima, a u okviru ovih 
aktivnosti, Zavidovićani su imali priliku prisustvovati 
i pozorišnoj predstavi “Bajka o čarobnom sviraču”. Na 
sam dan obilježavanja Međunarodnog dana pismeno-
sti, za najmlađe je organizovan igrobus, dok su stariji 
posjetili štand poezije Udruženja ljubitelja i autora pi-
sane riječi Duga i upuštali se u pantomimu sa ogleda-
lom. Za pohvalu je svakako bilo i besplatno učlanjenje 
u Javnu biblioteku Zavidovići.

Čitam ... učim život!

Tokom školske 2009/10. godine nastavu po 
bošnjačkom planu i programu će u Fojnici poha-
đati 986 učenika O.Š. ”Muhsin Rizvić” u šest po-
dručnih i centralnoj školi. Od toga je 21 učenik u 
jednom odjeljenju koje se školuje za devetogo-
dišnje osnovno obrazovanje. Među 380 učesni-
ka osnovne škole “Ivan Goran Kovačić” u Gojevi-
ćima koja radi po hrvatskom nastavnom planu i 
programu je i 40 prvačića. Povodom početka 
nove školske godine učenici i nastavnici OŠ 
“Muhsin Rizvić” su za svu djecu i njihove rodi-
telje, a posebno polaznike prvog razreda ove 
škole priredili zabavu i priredbu. Najveseliji su 
bili prvačići.

Osnovci

Proteklih dana korisnici usluga kablovskih ope-
ratera nisu imali priliku pratiti utakmice nogometne 
Lige prvaka i nove hrvatske sapunice Najbolje godine 
u programima Nove TV i HTV2. Kako smo doznali, ovi 
programski sadržaji bit će zatamnjivani zbog zvanič-
nih zahtjeva da se na ovaj način zaštite autorska prava. 
„Najprije smo informirani od Nove TV da ova hrvatska 
komercijalna TV kuća do daljnjeg ne odobrava reemiti-
ranje serije Najbolje godine na području BiH. O svemu 
je obaviještena i Regulatorna agencija za komunikaci-
je (RAK), a svima koji prekrše propise iz domena zaštite 
autorskih prava za distribuciju i emitiranje zaštićenog 

televizijskog sadržaja najavljene su najoštrije sankci-
je. Na ovaj način Nova TV praktično želi zaštititi prava 
jer je pomenutu seriju za područje BiH već prodala 
televiziji Hayat.“, ističe direktor Telekabela Esad Bek-
taš. Također, ovaj, kao i ostali bh. kablovski operateri, 
obaviješteni su od strane domaćih javnih RTV emitera 
(BHT1, RTV Federacije BiH i RTV Republike Srpske) da 
su ove kuće otkupile ekskluzivna prava za emitiranje 
utakmica nogometne Lige prvaka za teritoriju BiH. „U 
dopisu koji su zajednički potpisali direktori ova tri emi-
tera, a koji je dostavljen svim kablovskim operaterima, 
istaknuta je i svojevrsna prijetnja da vlasnici prava za 
BiH neće prezati ni od sudskih tužbi, ukoliko u ovim 

terminima bu-
demo reemito-
vali programe 
Nove TV i HTV2 
te Televizije Sr-
bije.“, kaže za 
naš magazin 
direktor Bektaš. 

Zatamnjenja Lige prvaka 
i Najboljih godina

Sklapanje braka je-
dan je od najsvečanijih 
činova koji označava 
zajednički početak dvoje 
ljudi ujedinjenih u ljubavi 
i spremnih da dijele ži-
votne radosti, ali i iskuše-
nja. U matičnim uredima 
u Žepču tokom prvih osam mjeseci ove godine obav-
ljeno je 153 vjenčanja. Ekipa Superinfa zabilježila je 
jedno od njih u kojem su sudbonosno „da“ izgovorili 
Silvija i Goran Jukić. Veliku čast da na sklapanju braka 
ovih dvoje mladih ljudi preuzmu ulogu kuma i kume 
pripala je Cvijki Zrno i Rajku Ignjatoviću. Matičarka 
Šerifa Fazlić tokom više od 20 godina staža, u okvi-
ru svojih redovnih radnih zaduženja, imala je priliku 
prisustvovati brojnim vjenčanjima, a iako nije vodila 
evidenciju o ukupnoj brojci, sigurno je da se radi o 
nekoliko hiljada sklopljenih novih žepačkih brakova.

Žepačka vjenčanja Divlje deponije

Više studenata Dugovi
Vlada ZDK dala je saglasnost na povećanje broja 

studenata za upis u prvu godinu prvog ciklusa stu-
dija na fakultete Univerziteta u Zenici u akademskoj 
2009/2010. godini. Povećanje broja studenata od-
nosi se na kategorije djece šehida i poginulih brani-
laca, umrlih ratnih vojnih invalida i umrlih demobi-
lisanih boraca, a koja su položila prijemni ispit. Ovim 
je Vlada ispoštovala odredbe Zakona o dopunskim 
pravima boraca i njihovih porodica. 

Divlje deponije jedan su od problema sa kojima se 
u posljednje vrijeme sve češće susreću i građani Zeni-
ce. Iako radnici komunalnog preduzeća ALBA redovno 
svojim vozilima odvoze sve vrste otpada iz kontejnera, 
dolazi do problema kada nesavjesni građani pored 
kontejnera odlažu gabaritne otpadne materije različi-
tog porijekla. Na jednom od parkinga u zeničkoj ulici 
Armije BiH u naselju Mokušnice na putu prema Gornjoj 
Zenici, stanje je zaista alarmantno. Na problem su nam 
ukazali stanari okolnih zgrada zabrinuti da će doći do 
epidemije. „Kao što možete vidjeti, to su tone građevin-
skog materijala, namještaja i drugih vrsta otpada koje 

ljudi ovdje dovoze automobilima, pa i kamionima. Pri-
likom čišćenja dvorišta, obavljanja građevinskih zahva-
ta ili iz nekih drugih razloga, mnogima je najpraktičnije 
dovući otpad ovdje, iako je to zabranjeno i predstavlja 
opasnost za zdravlje svih nas. Radnici Albe svaki drugi 
dan to uklanjaju, ali u međuvremenu stanje postane 
zaista neizdrživo. Ima tu i dosta otpada životinjskog 
porijekla, što je posebno opasno.“, kaže nam jedna od 
stanarki, apelujući na inspekcijske općinske službe za se 
uhvate u koštac sa ovim problemom.

Preduzeća iz Zeničko-dobojskog kantona na ime 
neplaćenih doprinosa za penzijsko osiguranje svojih 
uposlenika duguju Federalnom zavodu PIO/MIO pre-
ko 95 miliona maraka. Neki subjekti su krajem proš-
le godine potpisali sporazum i po osnovu Zakona o 
naplati i djelimičnom otpisu dospijelih dugovanja 
počeli uplatu duga, međutim, samo dio od 46 takvih 
subjekata u ovom kantonu uspjelo je da djelimično 
realizuje potpisani sporazum, objavila je RTV Zenica.

O

N
O
V Budite 

svoj 
majstor
i uštedite

Oplemenjena iverica 
2750 x 2050 x 18 mm 

= 69 KM/kom

Kuhinjske
radne ploče
svih dezena

Usluge rezaonice

Rezanje 0,50 KM/m

Kantanje ABS 0,70 KM/m

Kantanje 5 mm 0,60 KM/m

Grupacija ALMY svoju široku 
ponudu usluga proširila je 
na trgovinu pločastim mate-
rijalima od oplemenjene ive-
rice. Na raspolaganju su vam 
savremene i kvalitetne ploče 
po najpovoljnijim cijenama. 
ALMY je i ovog puta otišao 
korak dalje i omogućio vam 
da na licu mjesta, uz asi-
stenciju našeg kvalificiranog 
osoblja, na visoko sofisticira-
nim mašinama, svoju ideju 
pretvorite u djelo. Kupljene 
materijale možete po najpo-
voljnijim uslovima obraditi, 
izrezati i prilagoditi svojim 
potrebama, te tako u svom 
kućnom budžetu ostvariti 
značajnu uštedu.

Vrandučka bb, 72.000 Zenica, 
032/456-266, 446-510, 446-511 

info@almy.ba, komercijala@almy.ba

Izaberite dezen ...

... odaberite ploču ... ... kreirajmo zajedno ...

... i to je to!
Zadržavamo pravo na izmjene cijena bez prethodne najave

Bajram Šerif Mubarek Olsun

Konditorska industrija u Bo-
sni i Hercegovini nije među 
razvijenijim u regionu, 
ali domaći proizvođači 
se ne mire sa takvom 
pozicijom na tržištu. 
Pokazuje to i primjer 
bugojanskog AM KOMERC 
Consula koji krupnim koracima grabi naprijed. 
Na prigodnoj svečanosti u Donjem Vakufu, u prisu-
stvu brojnih gostiju i poslovnih partnera, ovoj su 
kompaniji uručeni certifikati ISO 9001 i HACCP, što je 
samo još jedna potvrda kvaliteta u poslovanju i si-
gurnosti proizvoda koji se plasiraju na tržište. U ime 
certifikacijske kuće TUV ADRIA direktorici CONSUL-a 
Merimi Idrizović, certifikate je uručio prof.dr. Husein 

Keran, naglašavajući 
da ISO standard znači 
zadovoljstvo kupca, 
kvalitet poslovanja 
svake organizacije te 

da je jedan od preduvjeta za priključenje Evropskoj 
uniji. Također, za postignuti uspjeh u radu, certifika-
tom su nagrađeni Osman Jeleč, zamjenik direktora, i 

Certifikati za CONSUL

Narcisa Omeragić, šefica proizvodnje u Consulu. Almir 
Idrizović, vlasnik Consula, podsjetio je da firma koja 
broji 30-ak uposlenih ove godine proslavlja deset 

godina uspješnog dje-
lovanja, te da su njeni 
planovi za budućnost 
veoma ambiciozni. 
„Danas smo slastičar-

skim i industrijskim programom keksova prisutni u 
svim većim trgovinskim lancima u našoj zemlji, a u 
narednom periodu planiramo lansirati nove proizvo-

de i izaći na regionalno tržište. Certifikatom smo is-
punili samo jedan od uslova za to. Vjerujem da ima-
mo šansu jer izrađujemo originalne proizvode koji 
su cijenom konkurentni, a kvalitet sada potvrđuju 
i standardi.“, ističe vlasnik Consula. Ova bugojan-
ska kompanija u oblasti slastičarstva jedna je od 
prvih u našoj zemlji certificirana odgovarajućim 

certifikatima ISO 
i HACCAP, a diza-
jnerski tim Supe-
rinfa bio je zadu-
žen za atraktivna i 

originalna rješenja izgleda pakovanja nove linije 
keksova koji su za kratko vrijeme pronašli put i 
stekli povjerenje bosanskohercegovačkih kupaca. 

 High Quality sweets 

Consul

MCMXCIX

Stovarište građevinskog materijala u okviru Baucentra ALMY ima 
jedinstvenu i najpovoljniju ponudu svih materijala za gradnju. 
Sve vrste baznih građevinskih materijala 
(željezo, čelik, cement, šljunak, kreč...),  kao i sve vrste crijepa, 
elemenata, opeke, građe i podova.
Najveća ponuda stolarije, keramičkih pločica i laminata, sve za 
suhu gradnju. 
Veliki izbor hidro i termo izolacija, žbuka, betonske galanterije, fug masa i 
profila, gotovih maltera, ljepila ...

UKRASNE I ZAVRŠNE LAJSNE

ČELIČNI PROFILI

KERAMIČKE PLOČICE

LJEPILA, FUG MASE, SILIKONI ...

ZENICA

ZAVIDOVIĆI

Radnička bb, 72220 Zavidovići, 032 878 063

Bajram Šerif M
ubarek Olsun

Tim Fondacije “Arheološki park: Bosanska pira-
mida Sunca” ugostio je na arheološkim lokacijama 
Bosanske doline piramida Njegovu svetost Sri Maha-
mandalesvara Paramhans Swami Mahesvaranandu, 
poznatog kao Swamiji (Svamiđi). On je jedan od 
najistaknutijih živućih duhovnih učitelja na Planeti. 
Ambasador je mira Ujedinjenih nacija i humanista 
koji neumorno propagira ideju života za dobrobit 
drugih, a autor je i promicatelj sistema „Joga u sva-
kodnevnom životu”.  „Kada sam čuo za ove piramide 
kazao sam da ću doći i vidjeti ih i, evo, tu sam. Drago 
mi je bilo da mogu vidjeti novu kulturu i izraziti po-
dršku Semiru u ovome što radi.”

Swamiji Park Šumer

Premijerom lutkarske predstave „Četiri princeze 
i jedan zmaj“, Milada Mašatova, u režiji Živomira Jo-
kovića zvanično je startala nova sezona Bosanskog 
narodnog pozorišta Zenica. Iako je bilo predviđeno 
izvođenje pretpremijere ove predstave na Vranduč-
koj tvrđavi, zbog nestabilnih vremenskih uslova, do 
toga nije došlo. Gost iz Beograda Živomir Joković 
režirao je predstavu a Nebojša Joković bio je zadu-
žen za scenografiju, kostimografiju i lutke. Uloge u 
predstavi ostvaruju Sabina Kulenović, Anđela Ilić, 
Saša Handžić, Miroljub Mijatović, Kenan Kasum i 
Dino Brljevac. Ova predstava će predstavljati BNP 
Zenica na Susretima lutkarskih pozorišta 22. sep-
tembra u Bugojnu.

Četiri princeze 
i jedan zmaj

Zvanično je otvoren dječiji park, još jedan u nizu 
koji je finansirala Općina Tešanj. Pored velikog broja 
mališana koji su od ranih jutarnjih sati prisutni i koji se 
zabavljaju isprobavajući sve postavljene rekvizite, pri-
sutni su bili predstavici Općine Tešanj kao finansijera, 
zatim predstavnici udruženja Eko-mladi, sa područja 
Novog Sela, novinari i mještani. Naime, na raspisani 
javni poziv udruženje Eko-mladi je u saradnji sa mla-
dima iz Novog Sela izradilo i apliciralo projekat Izgrad-
nja eko i dječijeg parka Šumer. Uz veliki uloženi trud 
članova udruženja, mladih ali i drugih mještana No-
vog Sela završena je njegova realizacija. Naravno, na-
stavak aktivnosti oko potpunog uređenja navedenog 
parka se planira i u narednim godinama. Dokaz da je 
izgradnja ovog parka bila neophodna jeste svakod-
nevno prisustvo velikog broja mališana koji korisno tu 
provode svoje vrijeme koristeći se izgrađenim parkom 
i postavljenim rekvizitima.



                     

Toaletni papir  24/1

3,99 Deterdžent Onix

3,50
Duel jorgovan+omekšivač

6,70
Sapun Arko 3+1

1,75

Sapun Palmolive  3+1

2,70
Pasta za zube Plidenta

4,30
Ulje iskon

1,95
Vrhnje za šlag

1,89
Vrhnje za kuhanjev 500 gr

2,16

Majoneza classic

1,52
Šećer kristal  1 kg

1,20
Paris keks 300 gr 3+1

7,40
Keks Koestlin 3+1

7,70

 

Pileći narezak 150 gr

1,50

Poli salama  500gr

5,55
Pileća posebna 800gr 

5,49
Extra pileća 800gr

3,95
Extra pileća 400gr

1,99

Kremino 900 gr

3,95

Čokolada Ariana

0,60
Čokolada za kuhanje

0,83 Bosanski sudžuk 1kg

11,90

DISKONT 
MAXI

Goraždanska 28a
Radno vrijeme: 
7,00 - 17,00 h. 

Nedjelja: 
7,30 - 14,00 h.

Keks domaći  2+1�  3,55
Ajvar Zvijezda 370 gr � 1,85
Goveđi narezak 150 gr � 1,40
Pileća pašteta 100 gr � 0,75
Orah jezgra 500 gr� 5,90

Oblatna+ vanilin šećer � 0,85
Šećer sitni 5 kg� 5,90
Biljno maslo Zvijezda 1 kg	�  3,95
Vegeta 500 gr+100 gr	�  4,30
Jadro  200 gr	�  1,88

Makaroni sentela	�  0,65
Feferoni Zora 1/1 kg	�  1,90
Đuveč Zora 1/1 kg	� 1,60
Sirup Grand 1 l	�  1,97
Cocta 2 l	� 1,59

Čokolada Šaporo 75 gr� 0,65
Sok voćne kapi breskva  2l� 1,75
Sok Vit-up 1 l� 0,93
Oslić filet 1 kg� 5,65
Oslić bez glave 1kg� 3,40

Nizom aktivnosti u Zavidovićima je obilježen 15. 
septembar - Dan općine. Jedna od njih koja svake go-
dine zaokuplja pažnju javnosti je nesumnjivo i revi-
jalna izložba slika članova Društva likovnih umjetnika 
“Impresija” iz Zavidovića. Izložba je održana pod po-
kroviteljstvom načelnika općine Hakije Osmića, otva-
ranjem dan uoči praznika grada u holu Doma kulture. 
Osim četrnaest izlagača, članova “Impresije” i gosta 
slikara Radivoja Ratka Lješića iz Travnika, otvorenju 
je prisustvovao i veliki broj građana. Dobru atmosferu 
dodatno je upotpunio i nastup žepačkog tamburaš-
kog orkestra. Ovo je bio još jedan kulturni događaj u 
Zavidovićima kojemu je vrijedilo prisustvovati.

Impresija

U Fojnici je održan prvi Oldtimer Fest, u orga-
nizaciji turističkog ureda “Vran kamen”. Na ovom 
festivalu starih automobila nastupilo je 33 učesnika 
sa svojim ljubimcima i dva sudionika s dvotočkaši-
ma. Za najoriginalnije vozilo žiri je odabrao „opel 
olimpiju“ Neima Husića, a naljepši, najstariji i najo-
riginalniji oldtajmer po ocjeni publike je “buick” čija 
je godina proizvodnje 1922. a u vlasništvu je doktora 
Rudolfa Adamka iz Budimpešte. 

Oldtimer Fest Klupe

Visočki park u naselju Luke dobio je nove drvene 
podloge na devastiranim klupama. Prava stvar kad 
su u pitanju djeca, majke, nane i dadilje. Svi su tu 
na okupu od jutra do predvečerja do kada se i čuje 
vesela dječija igra.

U rijeci Bosni u dijelu koji protiče kroz Zenicu do-
godio se novi incident koji ima za posljedicu pomor 
ribe. Ovo je drugi put u posljednjih mjesec dana da 
ribolovci uočavaju mrtvu ribu nizvodno od ispusta 
industrijske vode iz kolektora u krugu ArcelorMita-
la Zenica. Ribe kako plutaju Bosnom u Donjoj Vraci 
primjetili su članovi Udruženja građana sportskih 
ribolovaca „Bistro“. Prema riječima sekretara ovo 
Udruženja Adnana Dogloda, zenički ribolovci sma-
traju da se radi o istom uzročniku kao i prije mjesec 
dana. Uginula je veća količina krupne ribe, te riblje 
mlađi.	 Ribolovci su odmah nakon toga alarmirali 
policiju i kantonalne inspektore. Kantonalni vodo-
privredni inspektor Nijaz Mačak uzeo je uzorke vode, 
koji će biti analizirani u laboratorijama Agencije za 
vodno područje rijeke Save u Sarajevu. 

Novi pomor ribe

Radnici zeničkih komunalnih preduzeća Alba i 
Komrad započeli su akciju uklanjanja drveća koje je 
postalo opasnost za građane, ali i saobraćaj. Tako su 
nedavno uklanjali stablo platana u Školskoj ulici koje 
je bilo struhlo u sredini, te je postojala opasnost da 
će se srušiti. Inače ovo drvo se nalazilo u blizini Sred-
nje muzičke škole i Obdaništa.  

Uklanjanje drveća

Eko vikinzi
Udruženje za zaštitu rijeka, riječnih slivova i 

ekstremne sportove „Eko viking“ Visoko u saradnju 
sa Općinom Visoko i njemačkom vladinom organi-
zacijom GTZ organizovali su akciju čišćenja obale i 
korita rijeke Fojnice na dijelu od kožarskog mosta 
do fabrike KTK. Veliki broj članova, simpatizera i 
ljubitelja prirode učestvovao je u akciji koja je na-
kon desetina izvučenih vreća sa smećem vratila 
ljepotu rijeke Fojnice.

Nakon tri i po mjeseca provedena u 
igračkoj penziji, Nermin Šabić, prošlo-
sezonski kapiten Čelika i jedan od naj-
boljih igrača u njegovoj novijoj histori-
ji, ipak se vratio na Bilino polje. Ovog 
puta, ne kao igrač, nego kao sportski 
direktor. Ovu odluku donio je Upravni 
odbor zeničkog premijerligaša koji je 
ujedno imenovao za potpredsjednike 
Uprave kluba Mirsada Čizmu i Senada 
Sarajlića. Nermin Šabić, bio je dugo-
godišnji bh. reprezentativac i jedan 
od najboljih zeničkih nogometaša svih 
vremena. Oprostio se u prijateljskom 
meču sa Bugarskom na Bilinom polju 
od dresa sa državnim grbom, prvom 
susretu koji je sa klupe vodio Miroslav 
Ćiro Blažević. Za našu najbolju vrstu 

Sportski direktor Čelika

Pojačanja

Iz Fojnice na EP

odigrao je 42 susreta, a postigao je 
jedan pogodak. U svojoj karijeri igrao 
je u zagrebačkom Dinamu, Inkeru, Osi-
jeku, te u Kini. 

Seniorska ekipa 
ženskog košarkaškog 
kluba Čelik prošle sezo-
ne je napravila najveći 
uspjeh u historiji plasi-
ravši se na drugo mjesto 
u regularnom dijelu se-
zone, te na treće mjesto 
u Ligi za prvaka. U novu 
sezonu ekipa ulazi sa većim ambicijma, 
sa ciljem da pokušaju sa trona skinuti 
sarajevski Željezničar i banjalučki Mladi 
Krajišnik koji već godinama drže primat 
u BiH i da osvoje bar jedan od trofeja, 
bilo titulu prvaka, bilo titulu osvajača 
Kupa naše zemlje. U klub su se vratile 

centar Nura Imamović, te organizator 
igre Amra Mehmedić. Osim njih an-
gažovane su Srbijanka Ana Vukšić i Sa-
rajka Svetlana Papčević, dvije igračice 
koje igraju na poziciji 4-5, bek šuter/
krilo Kristina Semeredi iz Subotice te 
reprezentativka BiH, centar Olja Stupar. 

Naši najtrofejniji reprezentativci, 
članovi zlatne generacije u sjedećoj 
odbojci ponovo se pripremaju u Fojnici, 
gdje treniraju dvaput dnevno. Repre-
zentacija BiH će od 19. do 27. septembra 
učestvovati na Evropskom prvenstvu u 
u poljskom Elbladu. U Fojnici su pored 
selektora Mirze Hrustemovića i njegovi 
pomoćnici Abid Čišija i Nevzet Alić kao 
i igrači predvođeni kapitenom Sabahu-
dinom Delalićem. Selektor Mirza Hru-
stemović nam je kazao: „Na EP star-

tamo sa novom postavom, koja je 
podmlađena sa ciljem da za na-
redne tri godine postane uspješna 
kao i prethodna, da se na narednim 
Olimpijskim igrama vratimo na po-
bjedničko postolje.”

Ćiro zadovoljan 

BiH treća u grupi C BOSNISCHER STOLZ
Uzgajivačnica Njemačkih ovčara Žepče
osnovana 2005.  godine
Tel. 061/176-618

- 	 Prodaja štenadi 
vrhunskog kvaliteta 
sa pedigreom,

- 	 Štenci su vakcinisani 
i očišćeni od 
parazita,

- 	 Osvojeno dosta 
nagrada, kako 
domaćih tako i 
internacionalnih

VW Polo

2004. god., 1.2 benzin, FULL 
oprema, prešao 46000, 

registriran, potpuno očuvan, 
uredno servisiran.

Tel: 063 286 295

Poslije remija sa Turskom na Bilinom polju re-
prezentacija BiH na korak je do plasmana u baraž za 
Svjetsko nogometno prvenstvo koje se naredne godi-
ne igra u Južnoj Africi. Ostala je ista bodovna prednost 
od četiri boda nad direktnim konkurentom,a Ćirinim 
lavovima dvije meč lopte narednog mjeseca u kojim 
bi sve to bilo ovjereno sa tri boda. Prva od tih meč 
lopti je Estonija, koju bi trebali pobijediti u Talinu. U 

slučaju neuspjeha morali bi se osloniti na posljednji 
meč kvalifikacija protiv aktuelnog evropskog prvaka 
Španije kod kuće. Selektor BiH Miroslav Ćiro Blažević 
zadovoljan je ishodom infarktnog meča sa Turcima, 
te je istakao da iako nije bilo pobjednika u ovom 
meču, smatra da smo „ipak mi pobjednici“. „Sačuvali 
smo prednost od četiri boda i uvjeravam vas da ćemo 
ih znati sačuvat do kraja. Znaćemo se mobilizirat i već 
u Estoniji napraviti ono što priželjkujemo. Žao mi je 
prijatelja Turaka, al’ ostaće treći“, naglasio je Blažević. 

Mlada U-20 ragbi reprezentacija Bosne i Her-
cegovine osvojila je treće mjesto na Evropskom pr-
venstvu grupa C, koje je igrano u srbijanskom gradu 
Loznici. Oni su pobijedili selekciju Grčke rezultatom 
55:3, dok su u polufinalnu pobijeđeni od selekcije 
Srbije 45:13. Za našu reprezentciju igrali su Perčinlić, 
Turčinović, Balija, Haračić, Benjamin, Hadžanovic, 
Se.Glavaš, Bambur, Durgut, Jorgić 3,   Mrgić, Kobić, 
Muratović, Poturković, Frana, Si. Glavaš i Spahić. U 
borbi za prvo mjesto reprezentacija Srbije je pobije-
dila Hrvatsku sa 19:11.

Nakon kraće bolesti 
u 78. godini života u 
Busovači je preminuo 
Derviš  Ekmeščić, ista-
knuti sportista i sportski 
radnik iz Busovače. Der-
viš  je bio jedan od pio-
nira busovačkog nogo-
meta a u dugogodišnjoj 
nogometnoj karijeri nastupao je za Jedinstvo i trav-
ničko Bratstvo. Nakon igračke karijere bio je dugo-
godišnji predsjednik busovačkog Jedinstva . Za svoje 
sportske domete višestruko je nagrađivan. Također, 
Derviš Ekmeščić  je i izvan sportskih terena obilježio 
svoj bogat radni vijek. Bio je i predsjednik općine Bu-
sovača, direktor TP Tisovac, a smrt ga je zatekla na 
mjestu predsjednika busovačkih penzionera.

Derviš Ekmeščić
In Memoriam

Vodoravno: 1. Staro; 6. Predznak, slutnja, lat.; 7. Prostor za smještaj automobila, mn.; 
9. Autooznaka Danske; 10. Mobile Instant-Messaging, skr.; 11. Naplata u gotovom; 13. 
Marljivost, brižljivost; 14. Upišite EĆ; 15. Talijanska lirska pjesma; 22. Raščešljani pamuk; 
24. Pjesma u slavu nekog svetitelja; 25. Distance learning, skr.; 26. Poravnat račun, žarg.; 
28. Veznik i, eng.; 29. Žitnica, hambar; 31. Mršavo, tanano; 33. Čađ, garež; 34. Čest usklik 
u sevdalinkama; 36. Skraćenica za engleski; 37. Tražiti; 39. Darinka odmilja; 41. Aluminij; 
42. Nanos snijega; 44. Odjeljak u knjigovodstvu, stavak; 46. Kočioni sistem kod automo-
bila; 48. Karipska država; 49. Rijeka u Sloveniji.
Uspravno: 1. Ime i prezime ličnosti sa slike; 2. Obor; 3. Stanje ošamućenosti, omam-
ljenost; 4. Reditelj; 5. Doći u stanje nemoći; 8. Bubuljica, prišt; 12. Križ; 16. Novčana jedinica 
Bangladeša; 17. Nije živa; 18. Ime glumice Derek; 19. Sveštenik u opatiji; 20. Brod za prevoz 
nafte; 21. Podoficir, koji je dodijeljen nekom višem oficiru da izvršava njegova naređenja; 
23. Muško ime; 27. Dio tijela; 30. Zamjenjivati jedan pojam s drugim, dolaziti u zabunu; 32. 
Instituto Nacional De Electrificacion, skr.; 35. Drvo za izbjeljivanje i čiščenje zuba, misvak; 38. 
Sredstvo za rad, alatka; 40. Seosko područje; 43. Maximum Allocation Model, skr.; 44. Stara 
autooznaka Sarajeva; 45. Lična zamjenica; 47. Internet domena BiH.

Povodom izvrsnih rezultata naše nogometne re-
prezentacije, ali i odlične organizacije utakmica na 
Bilinom polju, zagrebački gradonačelnik Milan Ban-
dić uputio je čestitku svom zeničkom kolegi Husejinu 
Smajloviću. „Poštovani kolega Smajlović, dragi prija-
telju, želim Vam uputiti čestitke na odličnom rezul-
tatu koji je nogometna reprezentacija BiH postigla 
protiv Turske u Vašem gradu, a posebno zbog 
toga što je Vaš grad bio sjajan domaćin još jednoj 
utakmici na europskoj razini. Dokazali ste da za 
napredak, uspjeh i međunarodnu afirmaciju nije 
presudna veličina, bogatstvo i položaj jednog grada, 
koliko znanje, iskrena želja i ljubav svih stanovnika kao 
i onih koji njime upravljaju.“, kaže se između ostalog u 
čestitki koju je potpisao prvi čovjek grada Zagreba.

Bandić čestitao Smajloviću

Irma odbranila naslov 

Život

Pobjedom nad 36-godišnjom Bu-
garkom Galinom Gumliiskom (jednogla-
snom odlukom sudija na bodove) u Grad-
skoj areni u Zenici, Sarajka Irma Balijagić 
Adler odbranila je titulu svjetske prvakin-
je u pero-lakoj kategoriji (WIBA verzija). 
Ovo je za našu šampionku bio 11-ti meč 
u karijeri. Počela se baviti profesionalno 
boksom prije dvije godine a u 11 profe-
sionalnih mečeva Irma je ostvarila isto 
toliko pobjeda od kojih su pet bile riješene 
nokautom svojih protivnica. Najbolja 

bh. bokserka svih vremena naslov sv-
jetskog prvaka osvojila je pobjedom nad 
Kanađankom Jeannine Garside, a meč sa 
Bugarkom je bila prva odbrana titule. 

Zeničko udruženje „Ži-
vot“ koje okuplja oboljele 
i liječene žene od karci-
noma dojke godinama 
u kontinuitetu djeluje na 
planu edukacije žena o pre-
poznavanju, otkrivanju i 
liječenju ovog sve če-
šćeg oboljenja ženske 
populacije, a sadržaj 
je to i njihovog ovo-
godišnjeg projekta 
aktivnosti u zajednici 
pod nazivom „Ranim otkrivanjem 
do izlječenja“. Riječ je o izuzetno 
korisnom projektu, preventivnog 

karaktera, jer kada je karcinom 
dojke u pitanju samo rano ot-
krivanje ovog oboljenja može 
voditi ka izlječenju i smanjiti 

smrtnost žena od ove bolesti. 
U okviru ovogodišnjeg pro-

jekta odvija se zdravstveno 
prosvjećivanje zdravih, 

ali i oboljelih žena u 
prigradskim područ-
jima, te je dosad odr-

žano više predavanja 
po zeničkim mjesnim 

zajednicama  Stranjani, Arnauti i 
Pojske. Predavač je primarijus dok-
tor Harun Drljević. 






